
दोन शब्द



 'अभयारण्य' आणि 'अन्वय' ह्या दोन पुस्तकांच्या नंतर 'परिचय' हे तिसरे       पुस्तक वाचकांच्या हाती देताना आम्हाला समाधान वाटते.

 प्रस्तुत पुस्तक हा संशोधनात्मक ग्रंथांचा 'परिचय' करून देणाऱ्या लेखांचा संग्रह आहे. परिचय हा शब्द गुरुवर्य कुरुंदकरांनीच वापरलेला असल्यामुळे तोच शब्द ग्रंथनाम म्हणून आम्ही निश्चित केला.
 
 लेखांचा क्रम ठरवताना मात्र लेखांचा प्रकाशनकाल डोळ्यांसमोर ठेवलेला नाही. प्रा. दि. वि. काळे ह्यांच्या ग्रंथाचा परिचय करून देणारा लेख. सगळयात जुना आहे. कुरुंदकर गुरुजी प्राध्यापक झालेले नव्हते, प्रतिभा निकेतन विद्यालयात ते इतिहास विषय शिकवत असत, त्या वेळचा तो आहे. 'छत्रपती शिवाजी महाराज' ह्या विषयावर त्यांनी विपुल लेखन केले आहे.'श्रीमान योगी'ची प्रस्तावना, अमरावती येथील व्याख्यानाचे पुस्तक ही त्याची उदाहरणे होत. श्री. काळे ह्यांच्या ग्रंथावरील परीक्षण दुर्मीळ होते. ते आता वाचकांना उपलब्ध करून दिले आहे. त्यामुळे गेल्या वीस वर्षांत छत्रपती शिवाजी महाराज आणि शिवकाल ह्याकडे पाहण्याचा गुरुजींचा दृष्टिकोण समजून घेऊ इच्छिणाऱ्या वाचकांची सोय झाली. असे आम्हाला वाटते.
 
 अतिप्राचीन वेदपूर्व युगापासून तो १८५७ पर्यंतच्या सांस्कृतिक जीवनाचा आढावा घेणाऱ्या अगर मूलगामी संशोधन करणाऱ्या ग्रंथांचा हा परिचय आहे. म्हणून लेखांचा कालानुक्रम ठरवताना सांस्कृतिक कालखंड डोळ्यांसमोर ठेवले आहेत.

 प्रस्तुत पुस्तकातील 'महानुभाव संशोधन' हा लेख मात्र स्वतंत्र आहे. तो एखाद्या ग्रंथाचा परिचय करून देणारा लेख नव्हे. 'सोनाली' मासिकाच्या दिवाळी अंकात तो ह्यापूर्वी प्रसिद्ध झाला होता. संत वाङमय आणि महानुभाव वाङमयाचे अध्ययन करणाऱ्या विद्यार्थ्यांची सोय व्हावी ह्या दृष्टीने तो लेख ह्या पुस्तकात समाविष्ट करण्यात आला आहे.

 ह्यातील काही लेख परिचयात्मक म्हणून विविध नियतकालिकांत ह्यापूर्वीच येऊन गेलेले आहेत. तर काही लेख प्रस्तावनांच्या स्वरूपाचे आहेत.

 लेखांची निवड आणि वर्गवारी करण्याची जबाबदारी मी स्वत: आणि गुरुवर्य वाडीकरांनी उचलली. लेखांचे पुनर्वाचन मालतीबाई किर्लोस्कर आणि

		 या पानातील शेवटचा बदल १८ जून २०२२ रोजी १८:१३ वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

